
LINANGKOB NGA HISGOTANAN: 

ANG MAHINUNGDANONG MGA PUNTO SA KAMATUORAN SA MGA SULAT NI PABLO 
 

Mensahe 3 
 

Ang Gahom ug Kinaiyahan sa Dios nga Napadayag diha sa Dayag ug Pisikal nga Kabuhatan Niya 
isip Hulagway sa Pagsinati Nato ni Cristo nga Kinabuhi diha sa Sulodnon  

ug Espirituhanong Bag-ong Kabuhatan Niya 
 

Basahong Kasulatan: Gen. 1:1-3, 26; Col. 1:15-18; Rom. 1:20; Sal. 19:1-3; Buh. 14:15-17; 17:23-31  
 

I. Gihisgotan sa Genesis 1:1 ang orihinal nga kabuhatan sa Dios; ang pulong gilalang dinhi 
nagpasabot og pagpatunghag butang gikan sa wala: 
A. Sa kabuhatan sa Dios gihimo Niya ang tulo ka mahinungdanon, sama kaimportanteng mga 

butang—ang mga langit, ang yuta, ug ang espiritu sa tawo; alang sa yuta ang mga langit, alang 
sa tawo ang yuta, ug gilalang sa Dios ang tawo nga dunay espiritu aron mokontak siya sa Dios, 
modawat sa Dios, mosimba sa Dios, magkinabuhi sa Dios, magtuman sa tuyo sa Dios alang sa 
Dios, ug mausa sa Dios—Zac. 12:1; Gen. 2:9; Juan 4:23-24. 

B. Sa pamatigayon sa Dios sa Bag-ong Tugon, bisan unsa ta (Rom. 2:29; 8:5-6, 9), bisan unsay naa 
nato (vv. 10, 16), ug bisan unsay buhaton nato ngadto sa Dios (1:9; 7:6; 8:4, 13; 12:11) kina-
hanglan nga naa gyod sa gipanganak pag-usab nga espiritu nato, nga mao ang Espiritu mismo 
nga nadugtong sa atong espiritu (8:16; 1 Cor. 6:17) nga maoy sekreto sa organicong kaluwasan 
sa Dios, nga mao ang paghimo kanatong Cristo aron masama ta Niya para mahimaya Siya (Juan 
17:1; Bug. 21:10-11). 

C. “Diha Niya gilalang ang tanang butang, sa mga langit ug sa yuta,…gilalang ang tanang butang 
pinaagi Niya ug ngadto Niya…ug diha Niya naanaa ang tanang butang”—Col. 1:16-17: 
1. Nagpasabot ang diha Niya sa gahom sa persona ni Cristo; dunay kinaiya sa tiunayng gahom 

ni Cristo ang tibuok kabuhatan; nagpakita ang pinaagi Niya nga si Cristo ang aktibong ins-
trumento nga gigamit sa paghuman sa hinan-ayng paglalang sa tanang butang; nagpakita 
ang ngadto Niya nga si Cristo ang sangkoanan sa tibuok kabuhatan; gilalang ang tanang 
butang ngadto Niya aron Iyang mapanag-iya.  

2. Usang naanaa ang tanang butang diha ni Cristo nga sentrong nagkupot, maingon nga usang 
gikuptan ang mga rayos sa ligid sa sentro niini—v. 17. 

D. Si Cristo nga Dios mao ang Magbubuhat; apan isip tawo, nga niambit sa linalang nga dugo ug 
unod (Heb. 2;14a), bahin Siya sa kabuhatan; kay si Cristo man ang Panganay sa tanang linalang 
ug Panganay gikan sa mga minatay, Siya ang nag-una sa tanang butang (Col. 1:15-18).  

II. Nagpadayag sa gahom ug sa kinaiyahan sa Dios ang linalang nga uniberso ug nagmantala ni 
Cristo, nga pagkalawas sa Dios, nga maoy Tinguha sa tanang nasod (Sal. 19:1-3; Rom. 1:20; 
Buh. 14:15-17; 17:23-31; Hag. 2:7); si Cristo nga malangkobon-sa-tanan maoy realidad sa 
tanang positibong butang sa uniberso (Col. 2:16-17; Mga Alawiton, #496): 
A. “Ang dili makita nga mga butang Niya, ang Iyang walay kataposang gahom ug diosnong kina-

iyahan, tataw mang nakita sukad sa paglalang sa kalibotan, kay masabot man pinaagi sa mga 
butang nga nabuhat, nga tungod niana wala silay ikapangulipas”—Rom. 1:20: 
1. Ang uniberso maoy pagpadayag ug pagmantala sa himaya sa Dios—Sal. 19:1-3; itandi sa 

Exo. 28:2: Heb. 1:3; 2 Cor. 4:4; 1 Cor. 10:31; Isa. 43:7; Rom. 9:23. 
2. Ang kadagaya sa kahayag dinhi sa uniberso nagpakita nga diosnong kinaiyahan, diosnong 

kaayo sa diosnong kinaiya ang kahayag—Sant. 1:17; 1 Juan 1:5; Juan 8:12; 1:1-4; Sal. 
119:105, 130; Mat. 5:14-16; 1 Ped. 2:9; Efe. 5:8-9; Col. 1:12-13; Luc. 11:34-36; Isa. 2:5; 
49:6; Buh. 13:47; 26:18. 

3. Nagpadayag sa pagkadako sa Dios ang pagkadako sa uniberso—Tito 2:13; Miq. 5:4; Isa. 
33:21-22; Sal. 104:1-2; Heb. 1:3; 2 Ped. 1:16-18; Fil. 1:20; Mga Alawiton, #17. 

4. Ang kahibulongan sa uniberso lakip ang pagkahaluna ug paglihok sa kabituonan ug ang 
kalainan sa upat ka gitakdang panahon nagpadayag sa pagkakahibulongan sa Dios; si 
Cristo nga pagkalawas sa Dios maoy kahibulongan sa tibuok uniberso; busa, Siya lakip ang 
tanang pagkamao Niya, kahibulongan, dili matugkad, ug misteryoso—Isa. 9:6; Exo. 16:15; 
1 Tim. 3:16; Col. 2:2; Efe. 3:4; 5:32. 



5. Ang katahom sa uniberso sama sa mga buntag ug mga gabii; mga bulak, balili, ug mga 
kahoy; mga bukid ug mga suba; nindot nga mga talan-awon—kini ug ang tanang makapa-
himuot ug makadasig nga talan-awon—mga pagpadayag man sa katahom sa Dios—Sal. 
27:4; 48:2; 50:1-2; Isa. 60:7, 9, 19, 21. 

6. Ang pagpahaluna ug pag-andam sa Dios sa uniberso alang sa katawhan ug ang pagsangkap 
Niya sa tanang panginahanglan sa tawo nagpakita sa mahigugmaong-kalulot sa Dios sa 
mga tawo—Buh. 14:15-17; 17:23-31. 

B. Kay gilalang man ang uniberso lakip ang binilyong mga butang ug mga tawo niini sa tuyo nga mag-
hulagway ni Cristo, sa pagpadayag Niya sa Iyang Kaugalingon sa Iyang mga tinun-an, sayon ra 
Siyang makakaplag og butang o tawo sa bisan unsang palibot nga ikahulagway Niya sa Iyang Kau-
galingon—Col. 1:15-17; Luc. 1:78-79; Juan 1:1-3; 10:9-11; 12:24; Mat. 12:41-42; 6:28-29; Mal. 4:2. 

C. Sa Bag-ong Tugon, si Cristo mao ang Espiritu sa realidad nga nagpatinuod kanato sa dili ma-
subay nga kadato sa tanang pagkamao Niya, naggiya nato ngadto Niya nga diosnong realidad—
Juan 14:6a; 1 Juan 5:6; Juan 14:17; 16:13. 

D. Pahimuslan gyod nato si Cristo adlaw-adlaw nga realidad sa tanang panginahanglan nato—Siya 
ang atong gininhawa (20:22), ilimnon (4:10, 14; 7:37-39a), kalan-on (6:35, 57), kahayag (1:4; 
8:12), bisti (Gal. 3:27; Rom. 13:14), puluy-anan (Sal. 90:1; 91:1; Juan 15:5, 7a), ug kalipay, kun 
pagpahimulos (Gen. 2:8-9; Sal. 36:8-9; 43:4; 100:1-5; Fil. 4:4).  

E. Naa sa Espiritu ang mga elemento sa realidad sa tanang hulagway, ug gipalatay ug gipaambit sa 
Espiritu kining tanang kadato nganhi nato pinaagi sa mga pulong sa Ginoo—1:19; Juan 6:63; Col. 
3:16; Efe. 6:17-18; Bug. 2:7. 

F. Ang atong Manluluwas, nga si Jesus, mao ang Balaan, ang walay kataposang Dios, si Jehova, ug 
ang Magbubuhat sa mga langit ug yuta, nga naglingkod ibabaw sa kalingin sa yuta (Isa. 40:22, 
25-26, 28a); isip Balaan, walay kinutoban, dili matugkad, dili ikatandi, ug habog si Jesus              
(vv. 12-14, 17-18, 28b, 22a): 
1. Isip Magbubuhat nato, dili Siya maluya ug dili kapoyan; naghatag Siyag gahom sa naluya ug 

gidugangan Niyag kusog ang mga walay kabaskog.  
2. Sa paghulat nato Kaniya nga walay kataposang Dios, mabag-o ug makusgan ta hangtod gyod 

nga mosulbong ta nga dunay mga pako sama sa mga agila ug mosulbong sa mga langit—       
vv. 28-31; tan-awa ang nota 1 sa v. 31. 

G.  Sa pagpakita sa Dios kang Job (Job 38:1-3), tuyo Niya nga ipakita kang Job nga balewala siya ug 
nga walay kinutoban, dili matugkad, ug dili masubay ang Dios; nagpakita ang Dios kang Job 
uban sa diosnong mga pagpadayag kalabot sa Iyang kabuhatan, lakip na sa uniberso nga 
gilalang Niya (vv. 4-38) ug kalabot sa linalang-sa-Dios nga mga mananap (v. 39—39:30): 
1.   Nagpakita ang Dios kang Job pinaagi sa pagpakita ug pagpamulong kaniya kalabot sa Iyang 

kabuhatan aron ipaubos ug pahilomon siya (40:3-5); nagpasabot kini nga gusto Niyang 
tabangan si Job nga makaamgo nga balewala siya ug walay hibangkaagan aron mahabwaan 
siya aron dugang pang magtinguha sa Dios ug makaamgo nga ang nakulang niya sa tawha-
non niyang kinabuhi mao ang Dios mismo. 

2.  Sa kataposan sa basahon sa Job, niabot ang Dios aron ipadayag ang Iyang Kaugalingon ni 
Job, nagpakita nga Siya mismo gyoy pursigiron, batonan, ug ipadayag ni Job; sa kataposan, 
nabatonan ni Job ang Dios sa personal niyang kasinatian sa pagkakita niya sa Dios—42:5-6. 

3.   Sa kahulogan sa Bag-ong Tugon, ang makakita sa Dios sama ra sa makabaton sa Dios; labi 
tang makakita sa Dios, makaila sa Dios, ug mahigugma sa Dios, labi natong ayran ang atong 
kaugalingon ug labi natong dumilian kini—2 Cor. 3:18; Mat. 16:24; Luc. 9:23; 14:26. 

III. Ang Espiritu, ang pulong, ug ang kahayag mga instrumento nga gigamit sa Dios sa pagpa-
lugwag kinabuhi sa unang adlaw sa pagpahiuli ug paglalang pa gyod Niya aron matuman ang 
Iyang tuyo; iya sa kinabuhi tanan ang Espiritu, ang pulong, ug ang kahayag—Gen. 1:1-5; Rom. 
8:2; Fil. 2:16; Juan 8:12b:   

A. Ang kasaysayan sa daang kabuhatan naghulagway sa dalan sa kasinatian nato sa kinabuhi diha 
sa bag-ong kabuhatan; ang mas lalom, tiunayng kahulogan sa dayag, pisikal nga kalibotan 
nagpadayag man sa realidad sa sulodnon, espirituhanong kalibotan; sa pagkatinuod, nagtukod 
ang Dios og espirituhanong kalibotan uban ni Cristo nga nausab ang dagway, ni Cristo nga na-
transporma, nga Espiritung taghatag-og-kinabuhi—1 Cor. 15:45b. 

B. Si Cristo nga Espiritu mao ang realidad sa Dios—Rom. 8:9-10; 2 Cor. 3:17; Juan 16:13-15: 
1. Niabot ang Espiritu sa Dios, nga Espiritu sa kinabuhi (Rom. 8:2), aron molumlom ibabaw sa 

mga tubig sa kamatayon para magpalugwag kinabuhi, ilabi na sa tawo, alang sa tuyo sa Dios 
(Gen. 1:2; 2:7; 1:26).  

2. Sa espirituhanong kasinatian, ang pag-abot sa Espiritu maoy unang gikinahanglan sa pagpa-
lugwag kinabuhi—Deut. 32:11; Luc. 15:8-10; Juan 6:63a; 16:8-11. 

C.  Si Cristo nga Pulong mao ang pagpamulong sa Dios—1:1; Heb. 1:2: 

1. Human sa paglumlom sa Espiritu, niabot ang pulong sa Dios aron magpadangat sa kahayag—
Gen. 1:3; 2 Cor. 4:6; itandi sa Sal. 33:9; 119:105, 130. 

2. Sa espirituhanong kasinatian, ang pag-abot sa pulong maoy ikaduhang gikinahanglan sa 
pagpalugwag kinabuhi—Juan 5:24; 6:63b. 

3. “Tungod sa pagtuo nakasabot ta nga gitukod ang uniberso pinaagi sa pulong sa Dios, busa 
ang makita wala maanaa gikan sa mga butang nga nagpakita”—Heb. 11:3. 

4. Namulong ang Dios diha sa Anak, ug gikuptan ug gipangabaga sa Anak ang tanang butang 
pinaagi sa dihadihang pulong Niya, sa pulong sa Iyang gahom (1:1-3); kon mamulong ang 
Ginoo, mahapsay ang tanang butang. 

D.     Si Cristo nga kahayag mao ang paghayag sa Dios (Gen. 1:3-5; Juan 1:1, 4-5; 8:12a; 9:5); sa espi-
rituhanong kasinatian ang pag-abot sa kahayag maoy ikatulong gikinahanglan sa pagpalugwag 
kinabuhi (Mat. 4:13-16; Juan 1:1-13): 
1.  Sa pagsaysay ni Pablo sa pagkakabig niya ngadto ni Cristo, gihisgotan niya ang Genesis 1:3 

sa pag-ingon nga, “Ang Dios nga niingon, Gikan sa kangitngit mosidlak ang kahayag, mao ang 
naghayag sa among kasingkasing aron maghayag sa pagkaila sa himaya sa Dios diha sa 
nawong ni Jesucristo”—2 Cor. 4:6. 

2.  Ang pagsidlak sa Dios sa uniberso nagpalugwa sa daang kabuhatan; ang pagsidlak Niya 
karon sa kasingkasing sa mga apostol naghimo nilang bag-ong binuhat; ang gibuhat nila 
alang ni Cristo ug unsa sila ngadto sa mga magtutuo lugwa man sa pagsidlak sa Dios; nag-
palugwa sa mga ministro sa bag-ong pakigsaad ug sa pagpangalagad nila ang pagsidlak sa 
Dios—itandi sa Isa. 60:1, 5a; 2 Cor. 3:7-8, 15-18.  

IV. Nitungha ang mga maghahayag sa ikaupat nga adlaw aron magpalugwag mas habog nga 
matang sa kinabuhi—Gen. 1:14-19: 

A. Matod pa sa pinadayag sa tibuok Biblia, alang sa kinabuhi ang kahayag; magkuyog gyod ang 
kahayag ug kinabuhi—Sal. 36:9; Mat. 4:16; Juan 1:4; 8:12; 1 Juan 1:1-7. 

B. Nag-agad sa kahayag ang kinabuhi, ug magkahabog ang kahayag, magkahabog sab ang kina-buhi: 
1. Ang dili klarong kahayag sa unang adlaw (Gen. 1:3) igo nang makapalugwa sa kinaubsang mga 

matang sa kinabuhi; gikinahanglan ang mas tibuok ug mas klarong kahayag gikan sa mga 
maghahayag—sa Adlaw, Bulan, ug mga bituon (v. 16; Sal. 136:7-9)—sa ikaupat nga adlaw sa 
pagpalugwa sa mas habog nga mga matang sa kinabuhi, lakip na sa kinabuhi sa tawo. 

2. Nagtimaan kini nga alang sa espirituhanong pagkahimugso nato pag-usab, igo na ang kaha-
yag sa “unang adlaw”; apan aron motubo sa diosnong kinabuhi hangtod mahamtong, giki-
nahanglan ang labaw pa ug mas kusganong kahayag, ang kahayag sa “ikaupat nga adlaw.” 

3. Ang mga maghahayag alang man sa mga ilhanan, gitakdang mga panahon, mga adlaw, ug 
mga tuig (Gen. 1:14), nga mga landong tanan ni Cristo (Col. 1:16-17); labot pa, mosidlak 
ngani ang kahayag, magbuot kini, maghatag nato sa hustong direksyon ug pag-ila—Gen. 
1:14, 16, 18; Efe. 5:8-13. 

C. Naghulagway ang Adlaw (Sal. 136:8) ni Cristo (Mal. 4:2; Luc. 1:78-79; Mat. 4:16; Efe. 5:14); 
gipakasama sab ni Ginoong Jesus sa Adlaw ang madaogong mga balaan (Mat. 13:43). 

D. Maisip ang Bulan (Sal. 136:9) nga hulagway sa iglesia, nga asawa ni Cristo (itandi sa Gen. 37:9; 
A.A. 6:10); walay kaugalingong kahayag ang Bulan, naghayag hinuon kini sa gabii ug nagpa-
sumbalik sa kahayag sa Adlaw; maingon man sab, naghayag ang iglesia sa ngitngit nga gabii sa 
panahon sa iglesia sa pagpasumbalik niini sa diosnong kahayag ni Cristo (2 Cor. 3:18; itandi sa 
Fil. 2:15-16). 

E. Nagtimaan una ang mga bituon ni Cristo ug unya sa mga mananaog; gikinahanglan ang kahayag 
sa mga bituon labi na gyod kon moawop na ang Bulan; maingon man sab, gikinahanglan ang 
paghayag sa madaogong mga balaan nga langitnong mga bituon labi na gyod sa panahon sa 
pagkadaot sa iglesia—Num. 24:17; 2 Ped. 1:19; Bug. 1:20; 22:16; Dan. 12:3. 

F. Ang paghayag sa diosnong kahayag sa kapulihay magpalugwa sa kinabuhing makapadayag sa 
Dios sa Iyang dagway ug pagkasama ug makagamit sa pagbulot-an alang sa Dios—Gen. 1:26: 
1. Ang tuyo sa Dios nga magpadayag sa Dios ang tawo sa Iyang dagway ug morepresentar 

Niya sa Iyang pagbulot-an wala matuman diha ni Adam nga unang tawo (1 Cor. 15:45), sa 
daang tawo (Rom. 6:6), kondili diha ni Cristo nga ikaduhang tawo (1 Cor. 15:47), sa bag-
ong tawo (Efe. 2:15), nga naglangkob ni Cristo nga Ulo ug sa iglesia nga Lawas Niya (1:22-
23; 1 Cor. 12:12; Col. 3:10-11). 

2. Hingpit kining natuman diha sa madaogong mga magtutuo, nga nagkinabuhi ni Cristo aron 
hiniusa Siyang mapadayag (Fil. 1:19-26) ug magbuot sa kanasoran ug maghari isip mga 
masigka-hari ni Cristo sa millennium (Bug. 2:26-27; 20:4, 6). 

3. Matuman kini sa kinahingpitan gyod sa Bag-ong Jerusalem, nga magpadayag sa Dios sa 
Iyang dagway, nga dunay himaya ug panagway Niya (4:3a; 21:11, 18a), ug mogamit sab sa 
diosnong pagbulot-an sa Dios aron mamintinar ang pagbuot sa Dios sa tibuok uniberso sa 
eternidad (v. 24; 22:5). 




